
Astelehena, 2006.eko Urtarrilaren 9an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HERRILAN, GARRAIO ETA KOMUNIKAZIO DEPARTAMENTUA 


A-12 Autobia Errioxarekin lotzeko proiektuari buruzko protokolo bat Estatuarekin sinatzea onetsi da 

Astelehena, 2006.eko Urtarrilaren 9an.  Nafarroako Gobernuak onetsi du gaurko bilkuran protokolo orokor bat sinatzea Sustapen Ministerioaren eta Herrilan, Garraio eta Komunikazio Departamentuaren atrean, Santiago-bidearen Autobia (A-12), geroko A-68 Autobia (gaur egun N-232) eta AP-68 Autopista Errioxan lotzeko proiektua arautzeko (informazio azterlana eta eraikuntza proiektua).

Dokumentuan adierazten denez, autobia berria Estatuko Administrazio Orokorraren eta Nafarroako Foru Erkidegoaren planen barrenean dago: “Azpiegitura eta Garraio Plan Estrategikoa” eta “Nafarroako Errepideen II. Plan Zuzendaria (2002-2009)”, hurrenez hurren.

Halaber, dokumentuan gogoratzen da 2002ko abenduaren 17an lankidetza hitzarmen bat sinatu zutela Sustapen ministroak eta Nafarroako Gobernuko presidenteak azpiegiturak egiteko eta, bertan esaten denez, bi administrazioek modu koordinatuan bultzatu eta garatu behar dute aipatu komunikazio ardatza. 

Oraingo Protokoloak ezartzen duenez, Sustapen Ministerioak laguntza teknikoa kontratatuko du trazaduraren proiektua erredaktatzeko, ingurumenaren gaineko eraginaren txostena egiteko, eta eraikuntza proiektuak egiteko lotura osoa dagokionez, Nafarroan nahiz Errioxan.
Gero, eraikuntza proiektuak onetsi aurretik, bi administrazioek beste hitzarmen bat eginen dute obren finantzaketa zehazteko.

Protokoloa Sustapen ministrak eta Herrilan, Garraio eta Komunikazio Departamentuak sinatuko dute. Bi administrazio ordezkariek osatutako batzorde tekniko batek protokoloaren jarraipena eginen du.

HERRILAN, GARRAIO ETA KOMUNIKAZIO DEPARTAMENTUA 


99.760 euroko gastua onetsi da kartografia geologikoaren lanak egiteko

Astelehena, 2006.eko Urtarrilaren 9an.  Nafarroako Gobernuak 99.760 euroko gastua onetsi du gaurko bilkuran Nafarroako Kartografia Geologikoaren gaurkotze eta informatizazio lanak kontratatzeko.

Oraingo honetan, lanen helburua da 1:25.000 eskalako kartografia egitea eta 118. orriari dagozkio (I eta II. kuadranteak).

Gobernuaren baimena ezinbestekoa da, izan ere, gastua hainbat urtetan egin beharrekoa baita. Horrela, 45.000 euro 2006ko aurrekontuen kargura ordainduko dira eta 54.760 euro 2007koaren kargura.

INGURUMEN, LURRALDEAREN ANTOLAMENDU ETA ETXEBIZITZA 


N-121-A errepideko Bera-Endarlatsa tartearen trazadura berriaren Proiektu Sektoriala onetsi da

Astelehena, 2006.eko Urtarrilaren 9an.  Nafarroako Gobernuak onetsi du gaur N-121-A errepideko Bera-Endarlatsa tartearen trazadura berriaren Udalez gaindiko Proiektu Sektoriala, Herrilan, Garraio eta Komunikazio Departamentuak sustatzen duena.
Jakina denez, 2003ko uztailaren 15ean Gobernuak erabaki zuen Proiektu Sektorial deklaratzea aipatu trazadura berria. Haren helburua da N-121-A errepidea hobetzea, Beratik eta Endarlatsako zubira bitarteko tartean, eta aurreikusita dago jarduerak jarraitzea Gipuzkoako lurralderaino. Horrela saiestu nahi dira Endarlatsako zubiak sortzen dituen trazadura zailtasunak. Zubiaren ordez bidezubia eginen da.

Aztertu diren trazadurek tartearen ezaugarriak moldatu nahi dituzte errepide normal bat erdiesteko, 80 kilometro orduko abiadura berariazkoa adierazten duena. Halaber, hiru errail egin nahi dira (horietarik bi zirkulazio norabidean), 3,5 metrokoak eta 1,5 metroko bazterbideak. Tuneleko azpitarteetan bi errail izanen dira.
INGURUMEN, LURRALDEAREN ANTOLAMENDU ETA ETXEBIZITZA 


Mendavia, Lodosa, Andosilla, Azagra, Milagro, Valtierra eta Arguedasko sahiesbideen azterlana Proiektu Sektorial deklaratu da

Astelehena, 2006.eko Urtarrilaren 9an.  Nafarroako Gobernuak Udalez gaindiko Proiektu Sektorial deklaratu du gaurko bilkuran Mendavia, Lodosa, Andosilla, Azagra, Milagro, Valtierra eta Arguedasko sahiesbideak NA-134 errepidean (Ebroko Ardatz) egiteko informazio azterlana, Herrilan, Garraio eta Komunikazio Departamentuak sustatzen duena. Espedientea jendeaurrena jarriko da hilabeteko epean eta aldi berean audientzia emanen zaie proiektuak ukitzen duten udalei. Espedientea kontslutagai izanen da Ingurumen, Lurraldearen Antolamendu eta Etxebizitza Departamentuan (Iruñeko Armada Etorbidea, 2-2. maila).
Herri desberdinetarako hautatu diren proiektuek 45.64 milioi euroko kostua daukate.

INGURUMEN, LURRALDEAREN ANTOLAMENDU ETA ETXEBIZITZA 


Ledeako gas naturalaren hornikuntza berrietarako APA ardatza Proiektu Sektorial deklaratu da

Astelehena, 2006.eko Urtarrilaren 9an.  Nafarroako Gobernuak Udalez gaindiko Proiektu Sektorial deklaratu du Ledeako E15 sare-hornikuntzako APA ardatza, “Gas Natural Distribución SGD” enpresak sustatzen duena. Espedientea jendeaurrena jarriko da hilabeteko epean eta aldi berean audientzia emanen zaie proiektuak ukitzen duten udalei. Espedientea kontslutagai izanen da Ingurumen, Lurraldearen Antolamendu eta Etxebizitza Departamentuan (Iruñeko Armada Etorbidea, 2-2. maila).
Instalakuntza honen xedea da hornitzea Smurfit eta EHN enpresen kontsumo berriei.

INGURUMEN, LURRALDEAREN ANTOLAMENDU ETA ETXEBIZITZA 


Burguete kontseilariak Nafarroako Foru Erkidegoa ordezkatuko du Ebroko Konfederazio Hidrografikoaren Gobernu Batzordean

Organo hau sortu da baliabide hidraulikoen kudeaketari eta lehortearen kalteen zuzenketari buruzko ez ohiko neurriak betetzen direla bermatzeko

Astelehena, 2006.eko Urtarrilaren 9an.  Nafarroako Gobernuak erabaki du Ingurumen, Lurraldearen Antolamendu eta Etxebizitza kontseilaria den José Andrés Burguete Torres Nafarroako Foru Erkidegoaren ordezkari izendatzea Ebroko Konfederazio Hidrografikoaren Gobernu Batzordeko Batzorde Iraunkorrean. Organo hau sortu da baliabide hidraulikoen kudeaketari eta lehortearen kalteen zuzenketari buruzko ez ohiko neurriak betetzen direla bermatzeko
EKONOMIA ETA OGASUN DEPARTAMENTUA

Nafarroako Gobernuak BEZaren Foru legea aldatu du tributu harmonizazioen arrazoiengatik

Astelehena, 2006.eko Urtarrilaren 9an.  Nafarroako Gobernuak foru dekretu bat onetsi du gaurko bilkuran Balio Erantsiaren gaineko Zergari (BEZ) buruzko abenduaren 30eko 19/1992 Foru Legea aldatzen duena Estatuko legediarekin harmonizatzeko xedez. Nafarroan aplikatzen den BEAzaren harmonizazio hau Hitzarmen Ekonomikoaren 32. artikuluan aipatzen diren betebeharren ondorioa da.
EKONOMIA ETA OGASUN DEPARTAMENTUA

Gobernuak aldatu ditu Entitateen Errolda eta Identifikazio Fiskaleko Zenbakia

Astelehena, 2006.eko Urtarrilaren 9an.  Nafarroako Gobernuak foru dekretu bat onetsi du gaurko bilkuran bi foru dekretu hauek aldatzen dituena: 14/1987, ekainaren 12koa, eta 182/1990, uztailaren 31koa, Entitateen Erroldari buruzkoa eta Identifikazio Fiskaleko Zenbakiari buruzkoa, hurrenez, hurren.
TOKI ADMINISTRAZIO DEPARTAMENTUA 

Nafarroako Gobernuak Olloki eta Naxurietako Kontzejuen iraungitzea onetsi du

Astelehena, 2006.eko Urtarrilaren 9an.  Nafarroako Gobernuak Foru Dekretuz onetsi du Olloki (Esteribar) eta Naxurietako (Untziti Ibarra) Kontzejuen iraungitzea.
Erabaki hau hartu izan da Esteribarko eta Untziti Ibarreko Udalek Gobernuari iraungitze espedienteak tramitatzeko eskatu eta gero. Espeidienteak 16 eta 18 biztanlek sinatu dituzte, hurrenez hurren, hau da, legez eskatzen den gehiengoa.
NEKAZARITZA, ABELTZAINTZA ETA ELIKADURA DEPARTAMENTUA

Funesko Udalarena den 40.000 m2-ko herrilur baten desafektazioa onetsi da

Astelehena, 2006.eko Urtarrilaren 9an.  Nafarroako Gobernuak du  Funesko Udalarena den 40.000 m2-ko herrilur baten desafektazioa onetsi du Erabaki bidez, gero herrilur horren erabilpena lagatzeko bertan instalakuntza osagarri batzuk jartzeko nekazaritzako elikagaien hondakinak errebalorizatzeko plantarenak.
Lurra “Las Castellanas” bazterrean kokatzen da eta “Tecnología Industrial del Reciclaje, IB, S.L.” enpresari lagako zaio aipatu instalakuntzak jartzeko.






PAGE  
	[image: image2.png]




	[image: image3.png]4D Karlos I11. a-2 31002 IRUNA ‘B 848 42 77 00 948227673
gobiernodenavarra.prensa@cfnavarra.es  Www.navarra.es




	Página 12 de 12



[image: image1.png][image: image2.png][image: image3.png][image: image4.png]